
2026ko irailaren 16a, asteazkena

BESTELAKO XEDAPENAK

EBAZPENA, 2026ko irailaren 9koa, Giza Eskubideen eta Biktimen Arretaren zuzendariarena,
2026. urterako «René Cassin» sariaren deialdia onartzen duena.

2026ko ekainaren 2ko 88/2026 Dekretuak Giza Eskubideen «René Cassin» Saria arautzen
du —2026ko ekainaren 24ko Euskal Herriko Agintaritzaren Aldizkarian, 118. zenbakian, argitaratu
zen—. Sari horren helburua da ibilbide pertsonal edo profesionalarekin giza eskubideak sustatzeko,
defendatzeko eta zabaltzeko konpromisoaren lekukotza ematen duten pertsonak edo kolektiboak
publikoki aitortzea eta saritzea.

Dirulaguntzen Araubidea Erregulatzeko abenduaren 21eko 20/2023 Legearen 7. artikuluan
xedatutakoaren arabera, sari hori Justizia eta Giza Eskubideen Sailaren 2025-2028 aldirako
Dirulaguntzen Plan Estrategikoan jasota dago. Plan hori sailburuaren 2025eko otsailaren 5eko
Aginduaren bidez onartu zen, eta Justizia eta Giza Eskubideen sailburuaren 2026ko otsailaren
10eko Aginduaren bidez eguneratu zen, giza eskubideen defentsa zabaltzen laguntzeko.

https://www.euskadi.eus/contenidos/informacion/planestrategicosubv_1718/eu_indice/adjun-
tos/PES-2026E_firma.pdf

Dekretu horren 3. artikuluak aurreikusten duenez, urtero, giza eskubideen zuzendaritzako titu-
larraren ebazpen bidez, sariaren deialdia egingo da, eta deialdi horretan ezarriko dira hautagaiak
aurkezteko eskatzen diren baldintza zehatzak, aurkeztu beharreko dokumentazioa, hautagaitzak
aurkezteko epea, modua eta lekua, eta epaimahaiaren osaera. Era berean, ebazpenak ezarriko
du pertsona fisiko edo juridikoei, publiko edo pribatuei, sari bakarra emango zaien, edo bi sari
emango diren, bata pertsona fisikoentzat eta bestea pertsona juridiko publiko edo pribatuentzat.

Era berean, aipatutako dekretuaren 6.1 artikuluak ezartzen duenez, saria nork merezi duen era-
bakitzeko, epaimahai bat eratuko da. Giza eskubideekin zerikusia duten ospe handiko 9 pertsonak
osatuko dute, eta giza eskubideen arloan eskumena duen zuzendaritzako titularraren ebazpen
baten bidez izendatuko dira.

Justizia eta Giza Eskubideen Sailaren egitura organikoa eta funtzionala ezartzen duen azaroaren
5eko 326/2024 Dekretuaren 2. artikuluan ezarritakoaren arabera, Sailaren barruko organoetako
bat Giza Eskubideen eta Biktimen Arretarako Zuzendaritza da, eta honako eginkizun hauek ditu,
besteak beste: giza eskubideak sustatzeko eta bizikidetzaren kultura sustatzeko politika publikoa
bultzatzea, eta giza eskubideen eta bizikidetzaren arloan sortzen ari diren erronkei erantzuteko
jarduketa-programak koordinatzea.

Horregatik guztiagatik, eta Justizia eta Giza Eskubideen Sailaren egitura organikoa eta fun-
tzionala ezartzen duen azaroaren 5eko 326/2024 Dekretuaren 16.k) artikuluan xedatutakoaren
arabera, Giza Eskubideen eta Biktimen Arretaren zuzendariari dagokio sariaren deialdia egitea
2026ko ekitaldian, eta epaimahaia osatuko duten pertsonak izendatzea.

Hori guztia dela eta, honako hau,

EBAZTEN DUT:

Artikulu bakarra.— Giza Eskubideen «René Cassin» sariaren 2026. urterako deialdia onartzea,
eranskinean agertzen diren baldintzetan.

AZKEN XEDAPENETAKO LEHENENGOA.— Araudi osagarria.

Deialdi-ebazpen honetan aipatzen den saria honako hauetan xedatutakoaren mende egongo da:
2026ko ekainaren 2ko 88/2026 Dekretua, Giza Eskubideen «René Cassin» Saria arautzen duena;
urriaren 1eko 39/2015 Legea, Administrazio Publikoen Administrazio Prozedura Erkidearena;
urriaren 1eko 40/2015 Legea, Sektore Publikoaren Araubide Juridikoarena; abenduaren 21eko
20/2023 Legea, Dirulaguntzen Araubidea Erregulatzekoa; eta Dirulaguntzei buruzko 38/2003 Lege
Orokorrean eta azken horren erregelamendua onartzen duen 887/2006 Errege Dekretuan jaso-
tako oinarrizko araudia.

AZKEN XEDAPENETAKO BIGARRENA.— Errekurtsoak.

Ebazpen honek ez dio amaiera ematen administrazio-bideari, eta, beraren aurka, interesdunek
gora jotzeko errekurtsoa aurkez diezaiokete Giza Eskubideen, Memoriaren eta Bizikidetzaren sail-
buruordeari, hilabeteko epean, ebazpena Euskal Herriko Agintaritzaren Aldizkarian argitaratu eta
hurrengo egunetik aurrera.

AZKEN XEDAPENETAKO HIRUGARRENA.— Ondorioak.

Ebazpen honek Euskal Herriko Agintaritzaren Aldizkarian argitaratu eta hurrengo egunetik
aurrera izango ditu ondorioak.

Vitoria-Gasteiz, 2026ko irailaren 9a.

Giza Eskubideen eta Biktimen Arretaren zuzendaria,
AINHOA ZUGASTI BILBAO.

ERANSKINA

«RENE CASSIN» SARIAREN DEIALDIA 2026. URTERAKO

Lehenengoa.— Diru-zenbatekoa.

Saria 25.000 eurokoa izango da.

Bigarrena.— Sari kopurua.

Sari bakarra izango da pertsona fisiko eta juridikoentzat.
Hirugarrena.— Izapidetze presentziala edo elektronikoa.

1.— Hautagaitzak aurkeztu nahi dituzten pertsona juridikoek bitarteko elektronikoen bidez kon-
tsultatu eta egin beharko dituzte prozedura honetako izapide guztiak.

2.— Hautagaitzak aurkeztu nahi dituzten pertsona fisikoek bide presentziala edo elektroni-
koa erabili ahal izango dute. Kanal horietako edozein erabiltzeak ez du esan nahi prozeduraren
hurrengo izapideetan erabili behar direnik, eta edozein unetan alda daitezke.

3.— Hautagaitzak aurkezteko moduari buruzko zehaztapenak Euskal Autonomia Erkidegoko
Administrazio Publikoaren egoitza elektronikoan daude eskuragarri: https://www.euskadi.eus/
zerbitzuak/0027011

4 — Eskabidearen osteko izapideak helbide honetan egingo dira, bide elektronikoz: https://www.
euskadi.eus/nirekarpeta

5.— Helbide honetan eskuratu daitezke Euskal Autonomia Erkidegoko Administrazio Publikoa-
ren egoitza elektronikoan onartutako identifikazio eta sinadura elektronikorako bitartekoak: https://
www.euskadi.eus/ziurtagiri-elektronikoak

Laugarrena.— Hautagaitzak aurkezteko eta formalizatzeko epea.

1.— Eskabideak aurkezteko epea hilabetekoa izango da, ebazpen hau Euskal Herriko Agintari-
tzaren Aldizkarian argitaratu eta hurrengo egunetik aurrera.

2. — Hautagaitzak bitarteko elektronikoen bidez aurkezteko, Euskal Autonomia Erkidegoko Admi-
nistrazio Publikoaren egoitza elektronikora sartu beharko da, esteka honen bidez: https://www.
euskadi.eus/zerbitzuak/0027011

3.— Hautagaitzak bide presentzialen bidez aurkezteko, Administrazio Publikoen Administrazio
Prozedura Erkidearen urriaren 1eko 39/2015 Legearen 16.4 artikuluan zehaztutako lekuetako
edozeinetan egin ahal izango da.

4 — Eskabideak Zuzenean — Herritarrentzako arreta-zerbitzua erabiliz ere aurkeztu ahal izango
dira.

Bosgarrena.— Hautagaitzak eta eskatutako dokumentazioa.

1.— Hautagaitza Giza Eskubideen eta Biktimen Arretaren zuzendariari zuzenduko zaio, eta
Euskal Autonomia Erkidegoko Administrazio Publikoaren egoitza elektronikoan horretarako pres-
tatutako eredua erabiliz beteko da.

2.— Hautagaitza horrekin batera, honako hauek aurkeztu beharko dira:
a) Sarirako proposatutako hautagaiaren ekarpena egiaztatzen duen dokumentazioa.

b) Hala badagokio, hautagaitzak formalizatzen dituztenek proposatutako pertsonaren edo per-
tsonen alde aurkezten dituzten abalak edo atxikipenak.

c) Proposatutako hautagaiak egindako adierazpena, sari honetan parte hartzearekin ados
dagoela adierazten duena, Euskal Autonomia Erkidegoko Administrazio Publikoaren egoitza elek-
tronikoan gaitutako eredua erabiliz.

d) Parte hartzeko adostasun-adierazpenaz gain, hautagaiek erantzukizunpeko adierazpen bat
aurkeztu beharko dute, adierazteko ez daudela Dirulaguntzen Araubidea Erregulatzeko abendua-
ren 21eko 20/2023 Legearen 13. artikuluan ezarritako debekuen eraginpean, Euskal Autonomia
Erkidegoko Administrazio Publikoaren egoitza elektronikoan gaitutako eredua erabiliz.

e) Aurreko paragrafoetan aipatutako dokumentazio eta adierazpenekin batera, hautagaiek, ira-
bazle izanez gero, saria lortu eta hurrengo bi edizioetan saria sustatzen eta ikusarazten laguntzeko
konpromisoa adierazi beharko dute, Euskal Autonomia Erkidegoko Administrazio Publikoaren
egoitza elektronikoan gaitutako eredua erabiliz.

Seigarrena.— Epaimahaia.
Epaimahaia honela osatuko da:

Presidentea: Maria Arritokieta Maranén Basarte andrea, Eusko Jaurlaritzako Giza Eskubide,
Memoria eta Bizikidetzako sailburuordea.

Bokala: Izaskun Saez De la Fuente Aldama andrea, Politika Zientzietan eta Soziologian dok-
torea, Gizarte Eraikuntzarako Etika Masterraren zuzendaria eta Deustuko Unibertsitateko Etika
Aplikatuko Zentroko kidea.

Bokala: Barbara Ruiz Balzola andrea, UNRWAren Euskadiko ordezkaria.

Bokala: Maria Oianguren Idigoras andrea, Gernika Gogoratuz elkarteko zuzendaria, René Cas-
sin 2010 saria.

Bokala: Juan José Alvarez Rubio jauna, Zuzenbidean doktorea eta EHUko Nazioarteko Zuzen-
bide Pribatuko katedraduna.

Batzordekidea: Miren Elgarresta Larrabide andrea, Emakunde-Emakumearen Euskal Erakun-
deko zuzendaria.

Bokala: Estefania Ocariz Passevant andrea, Arartekoaren ondokoa.

Bokala: Manuela Mesa andrea, CEIPAZ-Centro de Educacion e Investigacion para la Paz zen-
troko zuzendaria.

Bokala: Carlos Martin Beristain jauna, Giza Eskubideetan aditua, 2020ko René Cassin saria.
Idazkaria: Ainhoa Zugasti Bilbao andrea, Giza Eskubideen eta Biktimen Arretaren zuzendaria.
Zazpigarrena.— Emateko prozedura.

Dirulaguntzen Araubidea Erregulatzeko abenduaren 21eko 20/2023 Legearen 21. artikuluan
xedatutakoaren arabera, sari hori Giza Eskubideen eta Biktimei Laguntzeko Zuzendaritzak kudea-
tuko du, eta Giza Eskubideen, Memoriaren eta Bizikidetzaren sailburuordeak ebatziko du.

